
ஶ்ரீகார்திகேயஸ்தோத்ரம் 2

ௐ ஶ்ரீக³ணேஶாய நம: ।
பா⁴ஸ்வத்³வஜ்ரப்ரகாஶோ த³ஶஶதநயநேநார்சிதோ வஜ்ரபாணி:
பா⁴ஸ்வந்முக்தாஸுவர்ணாங்க³த³முகுடத⁴ரோ தி³வ்யக³ந்தோ⁴ஜ்ஜ்வலாங்க:³ ।
பாவஞ்ஜேஶோ கு³ணாட்⁴யோ ஹிமகி³ரிதநயாநந்த³நோ வஹ்நிஜாத:
பாது ஶ்ரீகார்திகேயோ நதஜநவரதோ³ ப⁴க்திக³ம்யோ த³யாலு: ॥ 1॥
ஸேநாநீர்தே³வஸேநாபதிரமரவரை:ஸந்ததம் பூஜிதாங்க்⁴ரி:
ஸேவ்யோ ப்³ரஹ்மர்ஷிமுக்²யைர்விக³தகலிமலைர்ஜ்ஞாநிபி⁴ர்மோக்ஷகாமை: ।
ஸம்ஸாராப்³தௌ⁴ நிமக்³நைர்க்³ரு’ஹஸுக²ரதிபி: ⁴ பூஜிதோ ப⁴க்தவ்ரு’ந்தை:³
ஸம்யக் ஶ்ரீஶம்பு⁴ஸூநு: கலயது குஶலம் ஶ்ரீமயூராதி⁴ரூட: ⁴ ॥ 2॥
லோகாம்ஸ்த்ரீந் பீட³யந்தம் தி³தித³நுஜபதிம் தாரகம் தே³வஶத்ரும்
லோகேஶாத்ப்ராப்தஸித்³தி⁴ம் ஶிதகநகஶரைர்லீலயா நாஶயித்வா ।
ப்³ரஹ்மேந்த்³ராத்³யாதி³தேயைர்மணிக³ணக²சிதே ஹேமஸிம்ஹாஸநே யோ
ப்³ரஹ்மண்ய: பாது நித்யம் பரிமலவிலஸத்புஷ்பவ்ரு’ஷ்ட்யாऽபி⁴ஷிக்த: ॥ 3॥
யுத்³தே⁴ தே³வாஸுராணாமநிமிஷபதிநா ஸ்தா²பிதோ யூத²பத்வே
யுக்த: கோத³ண்ட³பா³ணாஸிகுலிஶபரிகை: ⁴ ஸேநயா தே³வதாநாம் ।
ஹத்வா தை³த்யாந்ப்ரமத்தாந் ஜயநிநத³யுதைர்மங்க³ளைர்வாத்³யகோ⁴ஷை:

ஹஸ்திஶ்ரேஷ்டா²தி⁴ரூடோ⁴ விபு³த⁴யுவதிபி⁴ர்வீஜித: பாது யுக்த: ॥ 4॥
ஶ்ரீகௌ³ரீகாந்தபுத்ரம் ஸுரபதநயயா விஷ்ணுபுத்ர்யா ச யுக்தம்
ஶ்ரீஸ்கந்த³ம் தாம்ரசூடா³ப⁴யகுலிஶத⁴ரம் ஶக்திஹஸ்தம் குமாரம் ।
ஷட்³க்³ரீவம் மஞ்ஜுவேஷம் த்ரிதி³வவரஸுமஸ்ரக்³த⁴ரம் தே³வதே³வம்
ஷட்³வக்த்ரம் த்³வாத³ஶாக்ஷம் க³ணபதிஸஹஜம் தாரகாரிம் நமாமி ॥ 5॥
கைலாஸோத்துங்க³ஶ‍்ரு’ங்கே³ ப்ரமத²ஸுரக³ணை: பூஜிதம் வாரிவாஹம்
கைலாஸாத்³ரீஶபுத்ரம் முநிஜநஹ்ரு’த³யாநந்த³நம் வாரிஜாக்ஷம் ।
க³ந்தா⁴ட்³யாம் பாரிஜாதப்ரப்⁴ரு’திஸுமக்ரு’தாம் மாலிகாம் தா⁴ரயந்தம்

க³ங்கா³பத்யம் ப⁴ஜேऽஹம் கு³ஹமமரநுதம் தப்தஜாம்பூ³நதா³ப⁴ம் ॥ 6॥
ப⁴க்தேஷ்டார்த²ப்ரதா³நே நிரதமப⁴யத³ம் ஜ்ஞாநஶக்திம் ஸுரேஶம்
ப⁴க்த்யா நித்யம் ஸுரர்ஷிப்ரமுக²முநிக³ணைரர்சிதம் ரக்தவர்ணம் ।
வந்த்³யம் க³ந்த⁴ர்வமுக்²யைர்ப⁴வஜலதி⁴தரிம் பீதகௌஶேயவஸ்த்ரம்
வந்தே³ஶ்ரீபா³ஹுலேயம் மத³நரிபுஸுதம் கோடிசந்த்³ரப்ரகாஶம் ॥ 7॥
தப்தஸ்வர்ணாப⁴காயம் மது⁴ரிபுதநயாகாந்தமம்போ⁴ஜநேத்ரம்
தத்த்வஜ்ஞம் சந்த்³ரமௌலிப்ரியஸுதமிப⁴வக்த்ராநுஜம் ஶக்திபாணிம் ।
கா³ங்கே³யம் கார்திகேயம் ஸ்மரஸத்³ரு’ஶவபும் ரத்நஹாரோஜ்ஜ்வலாங்க³ம்
கா³நப்ரேமம் ஶுபா⁴ங்க³ம் ஸ்மிதருசிரமுக²ம் சாருபூ⁴ஷம் நமாமி ॥ 8॥
த்⁴யாயேத்³பா³லார்ககாந்திம் ஶரவணஜநிதம் பார்வதீப்ரீதிபுத்ரம்
த்⁴யாநப்ரேமம் க்ரு’பாலும் வரத³மக⁴ஹரம் புண்யரூபம் பவித்ரம் ।
நித்யாநந்த³ம் வரேண்யம் ரஜதகி³ரிவரோத்துங்க³ஶ‍்ரு’ங்கா³தி⁴வாஸம்
நித்யம் தே³வர்ஷிவந்த்³யம் ப⁴வஹரமமலம் வேத³வேத்³யம் புராணம் ॥ 9॥
இதி ஶ்ரீகார்திகேயஸ்தோத்ரம் ஸம்பூர்ணம் ॥

Proofread by Sivakumar Thyagarajan shivakumar24 at gmail.com,

PSA Easwaran

Shri Kartikeya Stotram 2

pdf was typeset on September 25, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

